Scumond da publicaziun fin

gievgia, ils 31 da mars 2005, a las 11.00

Communicaziun a las medias

davart il quint 2004 dal chantun Grischun

Suenter set onns da deficit puspè in resultat positiv per il
quint 2004 dal Grischun
Il quint 2004 dal chantun Grischun cuntanscha – per l'emprima giada suenter set onns cun surplis d'expensas – puspè in resultat positiv. Il quint serra cun in surpli dal retgav da 20.3 milliuns francs. Quest saldo correspunda circa ad 1 pertschient da tut il volumen da las finanzas. L'agen chapital è s'augmentà sin 34.8 milliuns francs. Il grad da l'atgna finanziaziun da las investiziuns nettas importa 118.6%.

En il surpli dal retgav cumprovà da 20.3 milliuns francs èn resguardadas amortisaziuns supplementaras sin la facultad administrativa en l'autezza da 17.1 milliuns francs sco er in'attribuziun extraordinaria da meds publics generals al quint da las vias en la dimensiun da 12.7 milliuns francs. Uschia pon las entradas e las expensas dal quint da las vias vegnir tegnidas en equiliber per l'onn 2004 ed il debit da las vias po vegnir tegnì sin il nivel da 76.3 milliuns francs. Tant las amortisaziuns supplementaras sco er l'attribuziun extraordinaria al quint da las vias n'èn betg cuntegnidas en il preventiv 2004 e ston anc vegnir approvadas dal cussegl grond.

Ils custs totals dal quint current surpassan il preventiv per 23.7 milliuns francs (+1.1%) ed importan 2'118.5 milliuns francs. Quest augment sto vegnir attribuì a las disposiziuns da conclusiun dal quint numnadas (amortisaziuns extraordinarias e meds per las vias). Cumpareglià cun l'onn precedent importa l'augment mo 12.9 milliuns francs u 0.6%. Cun +12.8 milliuns francs han survegnì las amortisaziuns supplementaras sin la facultad administrativa in augment considerabel. En cumparegliaziun cun il preventiv èn ils retgavs totals s'augmentads per 64.9 milliuns francs (+3.1%) sin 2’138.8 milliuns francs e – cumpareglià cun il quint 2003 – schizunt per 74.4 milliuns francs u 3.6%. Il surpli dal retgav realisà da 20.3 milliuns francs correspunda ad ina meglieraziun marcanta da 61.8 milliuns francs envers l'onn 2003. L'agen chapital ch'è sa reducì en ils set onns da deficit precedents da 127.2 milliuns francs a 14.5 milliuns francs, s'augmenta grazia al resultat positiv da l'onn 2004 sin 34.8 milliuns francs. Uschia vegn fatg in emprim pass impurtant per augmentar l'agen chapital puspè sin ina valur visada dad almain 50 fin 100 milliuns francs.

Entradas pli grondas ed expensas totalas stabilas
Da la vart da la rendita èn da gronda impurtanza las entradas pli autas or da las taglias chantunalas. Cun 663 milliuns francs surpassan las entradas da taglia il preventiv per circa 35 milliuns francs ed il quint 2003 per stgars 20 milliuns francs (+3.1 %). Da quest augment cumpareglià cun il preventiv pertutgan stgars 27 milliuns francs las taglias sin las entradas e sin la facultad da las persunas natiralas e stgars 5 milliuns francs las taglias sin l'ierta. La consegna dal gudogn da la banca chantunala grischuna da 41.1 milliuns francs (+21.6 milliuns francs inclusiv la cumpensaziun da la garanzia chantunala da 2 milliuns francs) – cumprovà en ils retgavs da facultad – ha surpassà cleramain il preventiv. In'ulteriura meglieraziun da totalmain 7.4 milliuns francs envers il preventiv resulta dal gudogn da la vendita d'aczias sco er d'ina dividenda da giubileum. La part da la taxa sin il traffic da camiuns pesants dependenta da la prestaziun (TTPDP) è er stada meglra che spetgada, numnadamain per 2.4 milliuns francs. Tar las entradas dals tschains d'aua e da las taxas dal dretg da las auas han ins manchentà il preventiv per 5.9 milliuns francs. Sco consequenza dal volumen da mantegniment pli pitschen en il sectur da las vias èn er las contribuziuns da la confederaziun restadas per quasi 10 milliuns francs sut las valurs planisadas.

Da la vart dals custs èn ils custs dal persunal restads en il rom dal preventiv e da l'onn precedent. La reducziun da las expensas per il mantegniment da las vias sco er ils custs reducids per l'intermediaziun d'energia han chaschunà ch'ils custs reals èn stads totalmain cleramain pli bass cumpareglià cun il preventiv. Ils custs d'amortisaziun pli auts cuntegnan amortisaziuns supplementaras sin immobiglias e sin contribuziuns d'investiziun activadas. Las contribuziuns chantunalas a terzas persunas èn sa reducidas considerablamain envers l'onn precedent (-18 milliuns francs). La dinamica da la gruppa da custs ch'è creschida fin ussa adina en moda extraordinaria ha la fin finala pudì vegnir interrutta. In grond augment, dentant betg nunspetgà, da 10.4 milliuns francs envers il preventiv han survegnì las contribuziuns a la AVS, a la AI ed al UC. Perencunter èn tschertas posiziuns da contribuziun, cunzunt dal sectur da la sanadad e da la furmaziun, restadas sut las supposiziuns. 

Il quint da las vias serra cun expensas totalas da 386.5 milliuns francs (onn precedent 377.6 milliuns francs ) e cun entradas totalas da 386.5 milliuns francs (onn precedent 361.0 milliuns francs) en moda cumplettamain gulivada (onn precedent: surpli da las expensas da 16.6 milliuns francs). Sin donn e cust da la bilantscha generala dal stadi è vegnida attribuida al quint da las vias ina part ordinaria che correspunda al preventiv da 29.8 milliuns francs (onn precedent 43.9 milliuns francs ). Quai correspunda a 46.5% (part legala minimala: 45.0 %) da la la taglia chantunala sin ils vehichels a motor. Plinavant ha la regenza bunifitgà al quint da las vias in'attribuziun extraordinaria – e betg previsa en il preventiv – da meds publics generals en l'autezza da 12.7 milliuns francs. Pervi da quai serra il quint da las vias en moda gulivada l'onn 2004. Il nivel dal debit da las vias, q.v.d. il total dals deficits sin las vias activads, è restà per la fin da l'onn 2004 senza midadas sin 76.3 milliuns francs.
Mantegnì il volumen d'investiziun 

Sin donn e cust dal quint d'investiziuns èn vegnids impundids totalmain 404.2 milliuns francs (onn precedent 404.8 milliuns francs). Da quels pertutgan 167.1 milliuns francs il quint da las vias (onn precedent 165.7). 

Il volumen d'investiziuns bruttas da 376.1 milliuns francs, permess dal cussegl grond en il preventiv 2004, è vegnì surpassà per 28.1 milliuns francs resp. per 7.5 %. Il motiv per quai èn er quest onn surtut las contribuziuns transitorias d'investiziun da la confederaziun d'ulteriurs 35 milliuns francs ch'èn pli grondas che spetgadas. Da quels pertutgan 23.1 milliuns francs il traffic public. Suenter la deducziun da las entradas d'investiziun da 256.1 milliuns francs (onn precedent 249.3) restan investiziuns nettas che ston vegnir finanziadas dal chantun da 148 milliuns francs (onn precedent 155.4). Quai èn 3.9 milliuns francs damain che previs en il preventiv e 7.4 milliuns francs main che l'onn precedent. La quota d'investiziuns, q.v.d. la part da las expensas d'investiziun repassadas vi da las expensas totalas consolidadas, è restada cun 19.4% sin in nivel constant envers l'onn precedent e sin in nivel aut cumpareglià cun ils auters chantuns.
Bun resultat da finanziaziun

Il rendaquint positiv dal quint current distgargia – tar investiziuns nettas pli bassas – considerablamain il quint da finanziaziun. Il total dals meds or d'atgna finanziaziun da 175.5 milliuns francs surpassa per 76.9 milliuns francs las aspectativas dal preventiv e per 93.1 milliuns francs il resultat da l'onn precedent. Da la cumparegliaziun dals meds or d'atgna finanziaziun e da las investiziuns nettas decisivas da 148 milliuns francs resulta in deficit da finanziaziun da 27.5 milliuns francs resp. in grad d'atgna finanziaziun da las investiziuns nettas da 118.6 % (onn precedent 53.0 %). Cun il surpli pon vegnir reducids ils debits e meglierada la liquiditad dal chantun.

Perspectiva
Las bilantschas negativas dals ultims onns e las perspectivas finanzialas fitg nauschas da lezzas uras han fatg che mesiras da sanaziun radicalas èn stadas inevitablas. Las bundant 220 mesiras ch'il cussegl grond ha concludì l'avust 2003 sin basa d'ina examinaziun da las structuras e da las prestaziuns han per l'emprima giada mussà effect l'onn 2004 e distgargià considerablamain la bilantscha. Quest pachet da mesiras ha contribuì essenzialmain che las finanzas dal chantun han puspè pudì vegnir equilibradas suenter set onns da deficit. Cun in'ulteriura realisaziun consequenta da las mesiras da sanaziun e cun la distgargia ch'ins po spetgar da quai duessi esser pussaivel da schliar ils proxims onns las grondas incumbensas che ston vegnir prendidas per mauns e da gudagnar enavos la libertad d'agir areguard la politica da finanzas. L'onn da gestiun 2004 metta il crap da fundament per la midada da tendenza necessaria. Per cuntanscher las finamiras basegni però er en l'avegnir ina disciplina stricta en quai che concerna las expensas. 

	IL QUINT 2004 DAL CHANTUN GRISCHUN EN LA SURVISTA

	
	
	
	
	
	
	 

	quint
	 
	quint
	preventiv
	divergenza

	2003
	 
	2004
	2004
	dal preventiv

	milliuns francs
	 
	milliuns francs
	 
	%

	 
	QUINT CURRENT
	 
	 
	 
	 
	 

	 
	 
	 
	 
	 
	 
	 

	2'105.6
	Total dals custs
	2'118.5
	2'094.8
	23.7
	 
	1.1

	 
	da quels:
	 
	 
	 
	 
	 

	313.2
	custs da persunal
	312.9
	311.6
	1.3
	 
	0.4

	284.8
	custs reals
	290.0
	311.0
	-21.0
	 
	-6.8

	22.2
	tschains passivs
	22.6
	23.3
	-0.7
	 
	-3.0

	156.4
	amortisaziuns sin la facultad administrativa
	169.2
	152.5
	16.7
	 
	11.0

	521.3
	contribuziuns chantunalas a terzas persunas
	503.3
	501.1
	2.2
	 
	0.4

	411.8
	contribuziuns transitorias
	419.4
	416.9
	2.5
	 
	0.6

	 
	 
	 
	 
	 
	 
	 

	2'064.1
	Total dal retgav
	2'138.8
	2'073.9
	64.9
	 
	3.1

	 
	da quels:
	 
	 
	 
	 
	 

	643.1
	taglias
	662.9
	627.8
	35.1
	 
	5.6

	65.5
	tschains d'aua, regals e concessiuns
	52.4
	58.1
	-5.7
	 
	-9.8

	61.5
	retgavs da facultad
	80.2
	50.3
	29.9
	 
	59.4

	148.3
	indemnisaziuns
	154.5
	143.8
	10.7
	 
	7.4

	129.2
	parts vi da las entradas federalas
	155.2
	154.3
	0.9
	 
	0.6

	167.6
	contribuziuns da la confederaziun per l'agen quint
	193.7
	202.7
	-9.0
	 
	-4.4

	411.8
	contribuziuns transitorias
	419.4
	416.9
	2.5
	 
	0.6

	33.2
	prelevaziun da fonds e finanziaziuns spezialas
	14.5
	33.1
	-18.6
	 
	-56.2

	 
	 
	 
	 
	 
	 
	 

	 
	Surpli dal retgav
	20.3
	 
	41.2
	 
	197.1

	-41.5
	surpli d'expensas
	 
	-20.9
	 
	 
	 

	 
	 
	 
	 
	 
	 
	 

	 
	 
	 
	 
	 
	 
	 

	 
	QUINT D'INVESTIZIUN
	 
	 
	 
	 
	 

	 
	 
	 
	 
	 
	 
	 

	404.8
	Investiziuns bruttas
	404.2
	376.1
	28.1
	 
	7.5

	404.7
	senza emprests da daners a la ACA *)
	404.1
	372.1
	32.0
	 
	8.6

	 
	da quellas:
	 
	 
	 
	 
	 

	149.3
	vias ed ulteriuras construcziuns bassas
	160.5
	162.6
	-2.1
	 
	-1.3

	17.8
	construcziuns autas
	8.0
	8.8
	-0.8
	 
	-9.1

	2.4
	emprests da daners e participaziuns
	0.7
	4.8
	-4.1
	 
	-85.4

	91.6
	contribuziuns chantunalas ad investiziuns
	86.6
	86.9
	-0.3
	 
	-0.3

	133.5
	contribuziuns d'investiziun transitorias
	141.1
	106.1
	35.0
	 
	33.0

	 
	 
	 
	 
	 
	 
	 

	249.3
	Entradas d'investiziun
	256.1
	220.2
	35.9
	 
	16.3

	 
	da quellas:
	 
	 
	 
	 
	 

	1.8
	rembursament da daners e participaziuns
	0.8
	0.9
	-0.1
	 
	-11.1

	3.2
	restituziuns per bains materials
	0.7
	0.1
	0.6
	 
	 

	107.0
	contribuziuns da la confederaziun per l'agen quint
	112.0
	112.9
	-0.9
	 
	-0.8

	133.5
	contribuziuns transitorias
	141.1
	106.1
	35.0
	 
	33.0

	 
	 
	 
	 
	 
	 
	 

	155.5
	Investiziuns nettas I
	148.1
	155.9
	-7.8
	 
	-5.0

	-0.1
	  - emprests da daners a la ACA *)

finanziads da la conf.
	-0.1
	-4.0
	3.9
	 
	-97.5

	 
	 
	 
	 
	 
	 
	 

	155.4
	Investiziuns nettas II
	148.0
	151.9
	-3.9
	 
	-2.6

	 
	*) ACA = associaziun grischuna per credits a l'agricultura

	QUINT DA FINANZIAZIUN
	 
	 
	 
	 
	 

	 
	 
	 
	 
	 
	 
	 

	155.4
	investiziuns nettas II
	148.0
	151.9
	-3.9
	 
	-2.6

	82.4
	atgna finanziaziun
	175.5
	98.6
	76.9
	 
	78.0

	 
	Surpli da finanziaziun
	27.5
	 
	80.8
	 
	151.6

	-73.0
	deficit da finanziaziun
	 
	-53.3
	 
	 
	 

	53.0%
	Grad d'atgna finanziaziun
	118.6%
	64.9%
	 
	 
	 

	 
	(atgna finanziaziun en % da las investiziuns nettas II)

	quint
	preventiv
	divergenza

	2003
	 
	2004

	dal preventiv

	milliuns francs
	 
	milliuns francs
	 
	%

	 
	 
	 
	
	 
	 
	 

	 
	QUINT GENERAL
	 
	
	 
	 
	 

	 
	 
	 
	
	 
	 
	 

	2'078.1
	expensas totalas consolidadas I *)
	2'080.4
	2'057.0
	0.1
	 
	1.1

	2'005.1
	entradas totalas consolidadas I *)
	2'107.9
	2'003.7
	5.1
	 
	5.2

	 
	 
	 
	
	 
	 
	 

	 
	*) inclusiv contribuziuns transitorias

